
OLIY TA’LIM INGLIZ TILI DARSLARIDA SUN’IY INTELLEKTDAN 

FOYDALANISH METODIKASI 

 

Annotatsiya. Ushbu maqolada Oʻzbekiston Respublikasida chet tillariga berilgan katta 

ahamiyat hamda ularni oʻrganish uchun zarur boʻlgan innovatsion texnologiyalar yoritilgan 

boʻlib, asosan jahonda tilga e’tibor rivojlanib borayotgan hozirgi davrda oliy ta’lim tizimtizimiga 

sun’iy intelektni olib kirish zarurligi borasida soʻz boradi. Maqolada til oʻrganish bilin, koʻnikma, 

malakalarini rivojlantirishning nazariy jihatlari bayon etilgan. Muammo misollar orqali tahlil 

qilingan. Shuningdek, ushbu maqolada ingliz tili orqali talabalarga ta’lim-tarbiya berish jarayoni 

va usullari, ingliz tilini oʻrgatish ilmi, oʻqituvchi va talaba faoliyatini oʻrganish metodi, jumladan 

chet tilini oʻqitish metodikasi haqida, chet tilini oʻqitish metodikasida qoʻllanilayotgan zamonaviy 

axborot texnologiyalari, shuningdek, sun’iy intellekt yordamida ingliz tilini oʻqitish va oʻrgatish 

metodikasining lingvistik asoslari, ingliz tili oʻquv fanining xususiyatlari, turlari va ulardan 

foydalanish haqida soʻz boradi. 

Kalit soʻzlar: chet tili, oʻyin, innovatsion texnologiya, texnologik vositalar, usullar, 

metodlar, sun’iy intelekt, AL ta’lim, JavaScript, abacus, Google Home, universitet, uzluksiz ta’lim, 

ta’lim jarayoni, sector, xorijiy til, mavzu, usul, matn, izohli lug’at, mashqlar, koʻnikma, metodika, 

innovatsiya, chet tili, kommunikatsiya, koʻnikma, malaka, didaktika, ingliz tili, oʻqitish metodikasi, 

lingvistik asos, psixolingvistik asos.  

 

МЕТОДИКА ИСПОЛЬЗОВАНИЯ ИИ НА УРОКАХ АНГЛИЙСКОГО ЯЗЫКА 

ВЫСШЕГО ОБРАЗОВАНИЯ 

 

Аннотация. В данной статье подчеркивается большое значение, придаваемое 

иностранным языкам, в том числе английскому, в Республике Узбекистан, а также 

инновационным технологиям, необходимым для их изучения, идет речь о необходимости 

привлечения интеллекта. В статье описаны теоретические аспекты развития навыков 

изучения языка с использованием педагогических технологий. Проблема анализируется на 

примерах. Также в данной статье рассмотрен процесс и методы обучения посредством 

английского языка, наука преподавания английского языка, метод изучения деятельности 

преподавателей и учащихся, в том числе методика преподавания английского языка, а 

также современные информационные технологии, используемые в ней. а также 

лингвистические основы методики преподавания и изучения английского языка с помощью 

искусственного интеллекта, а также характеристики, виды и эффективное 

использование предмета преподавания английского языка. 

Ключевые слова: английский язык, игра, инновационные технологии, технологические 

инструменты, методы, методы, искусственный интеллект, AL образование, JavaScript, 

счеты, Google Home, университет, непрерывное образование, учебный процесс, сектор, 

иностранный язык, метод, текст, толковый словарь, упражнения, знания, умения, 

методика преподавания, лингвистическая основа, психолингвистическая основа, 

METHODOLOGY FOR USING ARTIFICIAL INTELLIGENCE IN HIGHER 

EDUCATION ENGLISH LESSONS 

Annotation. This article emphasizes the great importance attached to foreign languages, 

including English, in the Republic of Uzbekistan, as well as the innovative technologies necessary 

162 for their study, and talks about the need to attract intelligence. The article describes the theoretical 

aspects of developing language learning skills using pedagogical technologies. The problem is 

analyzed using examples. This article also discusses the process and methods of teaching through 

the English language, the science of teaching English, the method of studying the activities of 

teachers and students, including the methodology of teaching English, as well as modern 

information technologies used in it. as well as the linguistic foundations of the methodology of 

teaching and learning English using artificial intelligence, as well as the characteristics, types 

and effective use of the subject of teaching English. 

Keywords: English language, game, innovative technologies, technological tools, methods, 

methods, artificial intelligence, AL education, JavaScript, abacus, Google Home, university, 

continuing education, educational process, sector, foreign language, method, text, explanatory 

dictionary, exercises, knowledge, skills, competence, methodology, innovation, foreign language, 

communication, didactics, teaching methods, linguistic basis, psycholinguistic basis, pedagogical 

approach. 

 

Kirish. Mamlakatimiz mustaqillikka erishgandan soʻng, bugungi kunda xorijiy tillarni 

bilish koʻnikmasi proffessionl ta’limning ajralmas qismlaridan biri boʻlib bormoqda. Turli 

sohalardagi mutaxassislarda chet ellik hamkorlar bilan hamkorlik qilish koʻrsatkichi yuqori 

boʻlganligi sababli, ularda til oʻrganishga boʻlgan talab yuqoridir, shundan kelib chiqqan holda 

jahonda chet tillari kasbiy ta’limning muhim tarkibiy qismiga aylanmoqda. Bunday bilimlarni 

insonlar dastlab maktab, kollej, litsey, keyinchalik institutlarda, universitetlarda, oʻquv kurslarida, 

yoki mustaqil ravishda xorijiy tilni oʻrganishga yordam beruvchi asosiy ma’lumot toʻplamlari 

bilan tanishgan holda oʻrganadilar. Bugungi kunda turli darajadagi til bilimiga ega kishilar uchun 

oʻquv materiallarining katta toʻplamlari mavjud. 

Asosiy qism. Butun dunyo talabiga asosan, jamiyatimiz rivojlanishi va raqobatbardosh 

rivojlangan mamlakatlar orasida koʻzga tashlanib ravnaq topishi uchun, Vatanimizda, qolaversa 

oliy ta’lim tizimida chet tillarini oʻrgatishga qiziqish oshdi hamda bu maqsadni muvaffaqiyatli 

amalga oshirish uchun yurtimizda yoshlar uchun koʻplab imkoniyatlar yaratib berildi. Birinchi 

Prezidentimiz Islom Karimov aytganlaridek, “Hozirgi paytda xorijiy tillarni oʻrgatishga 

yurtimizda katta ahamiyat berilmoqda. Bu ham albatta, bejiz emas. Bugun jahon hamjamiyati 

oʻziga munosib oʻrin egallashga intilayotgan mamlakatlarimiz uchun, chet ellik sheriklarimiz bilan 

hamjihatlikda, hamkorlikda oʻz buyuk kelajagini qurayotgan xalqimiz uchun xorijiy tillarni 

mukammal bilishning ahamiyatini baholashning hojati yoʻqdir”. Ushbu fikrlarning mantiqiy 

davomi sifatida 2012 yil 10 dekabrda qabul qilingan “Chet tillarini” oʻrgatish tizimini yanada 

takomillashtirish chora tadbirlari toʻg’risida”gi Prezident Qarori chet tillarini oʻrganish 

imkoniyatlarini kengaytirdi [Xalq ta`lim vazirligining imiy metodik jurnali, 2019. 53-bet.]. 

Oʻzbekiston Respublikasi Prezidenti Sh.M.Mirziyoyevning 2024-yil 2-fevraldagi PQ-53-son 

qaroriga asosan “Fanlarni chuqurlashritib oʻqitish” yoʻnalishi doirasida xorijiy til fani boʻyicha 

oʻquv reja va dasturlarni takomillashtirishi vazifa qilib belgilanganligi bejiz emas.  

Shundan koʻrinib turibtiki, bugungi kunga kelib chet tiliga boʻlgan talab judayam ortib 

bormoqda va xorijiy tillarni oʻrganish nafaqat har bir talaba, balkim vatandoshlarimizning 

fuqarolik burchiga aylanib borayapti desam mubolag’a boʻlmaydi. Horijiy tillarni bizni 

sharoitimizda oʻrganishga yordam beruvchi innnovatsion texnologiyalardan boʻlmish sun’iy 

intellektdan samarali foydalanish maqsadga muvofiq boʻlib hisoblanadi. Shning uchun biz ishimiz 

mavzusini “Sun’iy intellektdan oliy ta’lim ingliz tili darslarida foydalanish metodikasi” borasida 

tadqiqotimizni olib bordik. 

Oxirgi 10 yillikda sun’iy intellektning ta’limdagi oʻrni oshib koʻp e’tiborni oʻziga tortib 

bormoqda. Koʻpchilik izlanuvchilar e’tiborlarini bu yangi tehnologiya taqdim etayotgan 

imkoniyatlar va u yechim bera olmayotgan muammolarni oʻrganishga qaratmoqda. Chunki 

ta’limda sun’iy intellektdan foydalanish darslarni anchagina shaxsga yoʻnaltirilgan qiziqarli, 

interaktiv va samarali qilib bormoqda. Ayniqsa, shaxsga yoʻnaltirilgan darslar oʻquvchilarning 

oʻrganish jarayonini tezlashtirib, ular oʻrganish jarayonida duch keladigan ehtimoliy stresslarni 

163 kamaytirmoqda. Bundan tashqari sun’iy intellekt oʻquvchilarni tezda erishib boʻladigan fikr 

mulohaza bilan va bunga qoʻshimcha tarzda har bir individga mos keladigan taxminiy yoʻl yoʻriq 

bilan ta’minlayapti.  

Sun’iy intellekt — informatikaning alohida sohasi boʻlib, odatda inson ongi bilan bog’liq 

imkoniyatlar: tilni tushunish, oʻrgatish, muhokama qilish, masalani yechish, tarjima va shu kabi 

imkoniyatlarga ega kompyuter tizimlarini yaratish bilan shug’ullanadi. Sun’iy intellekt 

kompyuterlarga oʻzlarining tajribalarini oʻrganish, berilgan parametrlarga moslashish va ilgari 

faqat odamlar uchun mumkin boʻlgan vazifalarni bajarish imkonini beradi. Sun’iy intellektni 

amalga oshirishning koʻp holatlarida – kompyuter shaxmatchilaridan tortib uchuvchisiz transport 

vositalarigacha – chuqur oʻrganish va tabiiy tillarni qayta ishlash imkoniyati juda muhimdir. 

Ushbu texnologiyalar tufayli kompyuterlarga katta miqdordagi ma’lumotlarni qayta ishlash va 

ulardagi naqshlarni aniqlash orqali muayyan vazifalarni bajarishga xorijiy tillarni, jumladan ingliz 

tilini talabalarga oson “oʻrgatish” mumkin. 

Muhokama va natijalar. Hozirgi vatqda nafaqat chеt tiliga oʻqitish boʻyicha balki barcha 

fanlarga oʻqitishni, oʻrgatishni yangi-yangi mеtodlarini izlab topish va uni amalda sinab koʻrish 

toʻg’risida koʻp ishlar qilinayapti. Bu hozirgi kundagi ta’lim tarbiya jarayonini yaxshilash, uchun 

hal qilinishi kеrak boʻlgan eng muhim muammolardan biridir. Agar avval chеt tilini, jumladan 

ingliz tilini oʻqitish shu til sistеmasini oʻrganish dеb qaralgan boʻlsa, keyingi yillarda oʻqitishdagi 

muhim koʻzlangan narsa bu oʻquvchi-talabalarni oʻrganayotgan ingliz tili nutqini oʻstirishdan 

iborat boʻldi. Shuni aytish kеrakki ingliz til oʻrganishdagi bu maqsadlar, oʻz-oʻzidan, yoki boshqa 

kimsalar, yoki shaxs tomonidan qoʻyilmaydi, balki lingvistika, psixologiya-pedagogika va 

zamonaviy innovatsion texnologiyalari fanlaridagi oʻzgarishlar hamda jamiyatning ijtimoiy 

rivojlanib borishi bilan chambarchas bog’liqdir. Masalan: Audiolingval mеtodni olib koʻraylik. 

Bu mеtodning yuzaga kеlishiga lingvistika fanidagi oʻzgarishlar, ya’ni struktural oqimni ta’siri 

boʻldi. U quyidagi omillarni oʻz ichiga oladi: 

 - ingliz tilini oʻrgatish avval og’zaki nutqqa oʻrgatishdan boshlanmog’i zarur;  

- til oʻrganish turli strukturalar, nutq na’munalari asosida amalga oshiriladi;  

- mashqlar ham tilga asoslangan holda til matеrialini koʻp marta takrorlashni talab qiluvchi 

mashqlar boʻlishi kеrakligini taqozo etadi;  

- grammanik namunalar va lеksikani tanlash chеt tili bilan ona tilini qiyoslashning 

natijalariga bog’liq boʻlishi kеrak; 

 - talaffuzga katta e’tibor talab etiladi; 

- ingliz tilini oʻrgatish va oʻrganishda psixologik motivatsiya hamda pedagogik 

metodologiya zarur boʻladi;  

- ingliz tilini oʻrgatish va oʻrganishda zamonaviy innovatsion texnologiyalaridan, ya’ni 

sun’iy intellekdan oqilona foydalanish kerak. 

Bu mеtod asoschilari mеtodist olimlar lardir boʻlib, biz bu mеtodga jahon standartlari 

talablaridan va ilmiy ishimiz mavzusidan kelib chiqqan holda bu metodni takomillashtirib oxirgi 

ikki punktni qoʻshimcha qilib kiritdik. Chunki Ch.Friz va R.Lado metodlarining asosiy kamchiligi, 

mеxanik mashqlarning koʻpligi va haqiqiy nutq mashqlarining ozligi boʻlib, unga pedagogik-

psixologik vaa zamonaviy sun’iy intellekt oʻrgatish-oʻrganish metodlarini qoʻlladik. Masalan: 

Ch.Friz: boshlang’ich etapning asosiy mazmuni strukturalarni oʻrganishni tashkil qilishi kеrak 

deydi. Gramatikaning koʻnikmalarni hosil qilish ham shunga asoslangan boʻlishi maqsadga 

muvofiq. Biz esa oʻz navbatida on’line oʻrganish va oʻrgatish metodlaridan sun’iy intellekni 

qoʻllaganimizda yanada ingliz tilini oʻrganish tez va samarador boʻlishini tadqiqotimizda kuzatdik. 

Ushbu maqsadga yetishishda muvaffaqiyatga erishish, oʻqituvchilarning amaliy uslublari 

va malakasiga bog’liq. Ma’lumki, ingliz tili tabbiy sharoitda muvaffaqiyatli oʻzlashtiriladi. 

Geografik jihatdan olisda joylashgan va til sohibi bilan muloqatda boʻlish imkoniyati mavjud 

boʻlmagan ta’lim sharoitidagi ingliz tili oʻrganish jarayonida amaliy maqsadga erishish 

murakkablashadi. Aynan shu vaziyat ingliz tili oʻquv predmetini oʻqitishda qator qiyinchiliklarga 

sabab boʻladi. Shu sababdan oʻquv jarayonini tabiiy muhitga yaqitlashtirish, darslarda tabiiy nutq 

vaziyatlarini yaratish yuzasidan izlanishlar olib borish muhim ahamiyat kasb etadi. Har qanday 

164 ta’limning sifati va samaradorligi maqsadning belgilanishidagi aniqlik darajasiga bog’liq. Ingliz 

tili oʻqitishda amaliy (ustuvor), umumta’limiy, tarbiyaviy va rivojlantiruvchi maqsadlar e’tirof 

etilgan. Mamlakatimizda ta’limning barcha bosqichlarida ingliz tili oʻqitishning asosiy maqsadi 

oʻrganuvchilarning koʻp madaniyatli dunyoda kundalik, ilmiy va kasbga oid sohalarda faoliyat 

olib borishi uchun ingliz tilida kommunikativ kompetensiyani shakllantirishdan iborat. 

Rivojlangan demokratik davlatlarda toʻplangan tajribalar va ayni paytda shiddat bilan oʻzgarib 

borayotgan hozirgi zamon talablaridan kelib chiqib, mamlakatimizda ingliz tili kommunikativ 

faoliyat koʻrsatish, shaxsga yoʻnaltirilgan, kompetensiyani egallashga moʻljallangan integrativ 

yondashuv asosida oʻrgatiladi. Axborot texnologiyalari va zamonaviy oʻqitish usullaridan, ta’lim 

jarayonida sun’iyt intellektdan foydalanish qobiliyati yangi materiallarni tezkor tushunishga 

yordam beradi. Turli usullarni birlashtirib oʻqituvchi muayyan ta’lim dasturlarini yechishga qodir 

boʻladi. Shu munosabat bilan oʻqituvchilar va talabalar xorijiy tillarni, jumladan ingliz tillarini 

oʻqitishning zamonaviy usullari bilan tanishishlari kerak. Natijada maqsadlariga erishish uchun 

eng samarali usullarni tanlay bilish natijasida bilim, koʻnikma va malakalari shakillanadi. Bunda 

oʻqitish va oʻrganishning bir necha metodlaridan foydalanish samarali natija beradi. Oʻqitish 

kichik bosqichlarda amalga oshiriladi va oʻquvchi-talabaning mavjud bilim tizimiga asoslanadi. 

Mamlakatimiz mustaqillikka erishgandan soʻng, chet tillarini oʻrgatishga qiziqish oshdi va yoshlar 

uchun koʻplab imkoniyatlar yaratib berildi. Birinchi Prezidentimiz Islom Karimov aytganlaridek, 

“Hozirgi paytda xorijiy tillarni oʻrgatishga yurtimizda katta ahamiyat berilmoqda. Bu ham albatta, 

bejiz emas. Til oʻzlashtirish jaryoni ongli va beixtiyor harakatlar umumlashmasida kechishi aniq, 

lekin bu harakatlarni ta’minlovchi mexanizmlarning «ishga tushishi» til oʻrganishga qanday 

sharoitda, necha yoshda kirishilayotgani bilan bog’liq.  

Respublikamizda chet tilining oʻqitilishi, chet tili oʻqituvchilarining bilim va 

koʻnikmalarini baholashning umumevropa ramkalari tavsiyanomalari (CEFR)ga mos ravishda 

yangi usul va talablari ishlab chiqildi. Unga koʻra umumta’lim maktablari va kasb-hunar kollejlari 

oʻquvchilari uchun darsliklar yaratildi. Ushbu talablarga mos ravishda oʻquv xonalari stendlar va 

yangi axborot kommunikativ texnikalar bilan jihozlandi. Chet tili, qolaversa ingliz tilini 

oʻrganishga boʻlgan talab ham kundan kunga oshib bormoqda. Shundan kelib chiqqan holda oliy 

ta’lim tizimida ingliz tili fani toʻrt aspectga (oʻqish, yoish, tinglab tushunish va gapirishga) 

boʻlinib, ularning har biri boʻyicha alohida tushuncha, bilim, koʻnikma va malakalar berilmoqda. 

Ta’lim texnologiyalari, bu pedagogik metodlardan foydalangan holda ta’lim jarayonida 

zamonaviy axborot texnologiyalari, ya’ni innovatsion sun’iy intellektdan unumli foydalanish 

hamdir. Shuningdek, ta’lim jarayoniga zamonaviy innovatsion texnologiyalarini, jumladan sun’iy 

intellaktni olib kirish orqali ingliz tilini oʻrganish darajasi jihatidan ta’lim sifati, tez va 

samaradorligini oshirishni nazarda tutadi. Xususan, ingliz tilini oʻrganishda bunday axborot-

kommunikatsion texnologiyalardan, innovatsion sun’iy intellekt tizimidan foydalanishning bir 

qancha afzalliklari mavjuddir. Til oʻrganish va oʻqitishda zamonaviy taxnologiyaning roli 

beqiyosdir. Texnologik vositalardan foydalanish ingliz tili oʻrganishning har bir aspect ida (oʻqish, 

yoish, tinglab tushunish va gapirishida) qoʻl keladi. Masalan, tinglab tushunish uchun, albatta 

kompyuter, player, CD disklarsiz bu jarayonni amalga oshirish mumkin emas, shu bilan birga agar 

bu jarayonni oson va qiziqarli hamda tez amalga oshirishni istovchi talabalar uchun beqiyos 

imkoniyat va yuqori samaradan iborat boʻladi. Tinglab tushunish til oʻrganishning eng muhim 

qismlaridan biridir. Bunda talaba bir paytning oʻzida soʻzlovchining talaffuzi, grammatik 

qoidalarga rioya qilganligi, soʻz boyligi va uning ma’nolariga e’tibor berishi talab qilinadi, buni 

esa innovatsion texnologiyalardan boʻlmish sun’iy intellek osonlashtiradi va vaqtni tejaydi. Ta’lim 

jarayonida zamonaviy texnologiyalardan foydalanishda talabalar ham axborot-kommunikatsion 

texnologiyalarni yaxshi bilish va ulardan foydalana olishi muhim omil hisoblanadi. Ingliz tilini 

zamonaviy texnologiyalardan foydalanib oʻrgatish va oʻrganish eng samador usullardan biridir. 

Bu jarayonda, jumladan:  

− kompyuterlardan foydalanganda talaba ingliz tilidagi video roliklarni, namoyishlarni, 

dialoglarni kino, yoki multfilmlarni ham koʻrishi ham eshitishi mumkin; 

165 − ingliz tilidagi radio eshittirishlar va televideniedagi dasturlarni eshitish va tomosha qilish 

mumkin; 

 − ancha an’anaviy usul hisoblanadigan magnitafon va kassetalardan foydalanish;  

− CD pleyerlardan foydalanish mumkin; 

− zamonaviy texnologiyalardan boʻlmish innovatsion sun’iy intellektdan foydalanish 

maqsadga muvofiqdir.  

Bu texnik vositalardan foydalanish talabalarning ingliz tilini oʻrganishlari jarayonini 

qiziqarliroq va samaraliroq boʻlishini ta’minlaydi [1]. Bugungi kunda oliy tal’lim tizimida 

interfaol oʻyinlar orqali dars oʻtish an’anaga aylanib bormoqda. Ma’lumki, darsning turli xil 

oʻyinlar asosida oʻtilishi talabalarning imkoniyatlarini namoyish etish, diqqatni jamlash, bilim va 

koʻnikmalarini oshirish va malakali, mahoratli hamda olgan bilimlarini kuchli boʻlishini 

ta’minlaydi. Oʻyin texnologiyasidan foydalanishning asosini talabani faollashtiruvchi va 

jadallashtiruvchi faoliyat tashkil etadi. Pedagoglarning ta’kidlashlaricha, oʻyinli faoliyatning 

psixologik-pedagogik mexanizmlari shaxsning oʻzini namoyon qilish, hayotda barqaror oʻrnini 

topish, oʻzini oʻzi boshqarish, oʻz imkoniyatlarini amalga oshirishning fundamental ehtiyojlariga 

tayanadi. Har qanday oʻyin zamirida umumiy qabul qilingan ta’lim prinsiplari, taktikasi yotishi 

kerak. Oʻquv oʻyinlariga oʻquv predmetlari asos qilib olinishi kerak. Oʻyinlar jarayonida talaba 

oddiy darsga qaraganda bu mashg’ulotga qiziqibroq yondashadi va bemalol faoliyat koʻrsatadi. 

Ta’kidlash lozimki, oʻyin eng avvalo, oʻqitishning bir usulidir. Talabalar oʻyinli darslarga qiziqib 

qatnashadilar, g’alaba qozonishga intiladilar, oʻqituvchi ular orqali talabaga ta’lim-tarbiya ham 

beradi. Talaba inglizcha oʻyin oʻynab, gapira olarkanman, tinglab tushuna olarkanman, yoza 

olarkanman, deb ishonadi va tilmoʻrganishga qiziqadi [2].  

Biz bilamizki, hozirgi ta’lim jarayonida talaba sub’ekt boʻlishi lozim. Bunda koʻproq 

interfaol metodlarga e’tiborni qaratish ta’lim samaradorligini oshiradi. Ingliz tili darslariga 

qoʻyilgan eng muhim talablardan biri talabalarni mustaqil fikrlashga oʻrgatishdir, albatta bu 

holatda talaba subyektdan obyektga aylanadi, pedagogik metodlardan foydalanib til oʻrgatishni 

nozik tomoni ham shundaki, talaba oʻziga boʻlgan ishonchi ortadi va erkin fikrlay boshlaydi, shu 

bilan birga ingliz tilini oʻrganishi samarali boʻladi. Bugungi kunda ingliz tili oʻqituvchilari 

Amerika Qoʻshma Statlari, Angliya pedagoglari tajribasiga tayangan holda quyidagi innovatsion 

metodlardan foydalanib kelishmoqda:  

− “Muammoli vaziyat yechimi” (Creative Problem Solving) bu usulni qoʻllash uchun 

hikoyaning boshlanishi oʻqib beriladi qanday yakun topishi talabalar hukmiga havola qilinadi;  

− “Quvnoq topishmoqlar” (Merry Riddles) talkbalarga topishmoqlar oʻrgatish Ingliz tilini 

oʻrgatishda muhim ahamiyatga ega, ular oʻzlariga notanish boʻlgan soʻzlarni oʻrganadilar va 

oʻylab topishmoq javobini topadilar;  

− “Tezkor javob” (Quick answers) oʻtilgan dars samaradorligini oshirishda yordam beradi;  

− “Chigil yozdi” (“Warm-up exercises”) talabalarni darsga qiziqtirish uchun auditoriyada 

har xil oʻyinlardan foydalanish [3];  

− “Pantomima” (pantomime) bu usul juda qiyin mavzular tushuntirilishi kerak boʻlgan 

darsda, yoki yozma mashqlar bajarilib, talabalar charchagan paytda foydalanilsa boʻladi;  

− “Hikoya zanjiri” (a chain story) usuli talabalarning og’zaki nutqini oʻstirishda yordam 

beradi;  

− “Rolli oʻyinlar” (Acting characters) bu usul darsning barcha tiplarida qoʻllanilishi 

mumkin. Hunarga oʻrgatish uchun “Interpretter”, “Translator”, “Writer”, “Poet” kabi kasbdagi 

kishilar darsda ishtirok etishib talabalar bilan suhbatlashishlari mumkin;  

− “Allomalar yig’ini” (Thinkers meeting) U.Shekspir, A.Navoiy, R.Burns kabi shoirlar va 

yozuvchilarni rolini oʻynaydigan ingliz tilida gapiradigan aktyorlarni “taklif qilish” mumkin. 

Bunday paytda ular aytib ketgan hikmatli soʻzlardan darsda foydalanish yoshlarni komil inson 

boʻlib tarbiyalanishiga yordam beradi;  

− “Rasmlar soʻzlaganda” (When pictures speak) usuli ancha qulay boʻlib, ingliz tilini 

oʻrgatishda, talabalarning og’zaki nutqini rivojlantirishda yordam beradi, buning uchun mavzuga 

oid rasmlardan foydalanish lozim;  

166 − Kviz kartochkalari (quiz cards) talabalarning soniga qarab kartochkalar tarqatiladi va 

hamma talabalar bir vaqtda darsda ishtirok etish imkonini beradi bu esa vaqtni tejaydi [4].  

Koʻrib chiqanimizdek, har bir yangi pedagogik texnologiyalar va zamonaviy innovatsion 

texnologiyalar, jumladan sun’iy intellekt oʻziga xos afzallik jihatlariga egadir. Bunday usullarning 

barchasida oʻqituvchi va talaba oʻrtasidagi hamkorlik, talabaning ta’lim jarayonidagi faol harakati 

koʻzda tutiladi [5].  

Ingliz til oʻrganish koʻp qirrali ta’limot boʻlib, bu jarayonda inson murakkab psixologik, 

pedagogik, motivatsion oʻzgarishlarni boshdan kechiradi. Jumladan ona tili bilan ingliz tilini 

taqqoslash jarayoni yuzaga keladi. Bu jarayonda yuqori samaradorlikka erishish uchun oʻqituvchi 

oʻrgatishning turli metod va texnologiyalaridan mahorat bilan foydalanishi lozim boʻladi.  Va faqat 

shu holdagina zamonaviy pedagogik texnologiyalar yordamida ingliz til bilan ona tilini taqqoslab 

oʻrgatish samarali natija beradi. Ingliz til oʻrgatish uning metodikasiga oid bilimlarga ega boʻlishni 

taqozo etadi. Metodika va texnologiyalar chet til oʻrganish jarayonida muhim ahamiyat kasb etadi. 

Darsni tashkil qilishda metodika fanining turli usullari mavjud. Ingliz til oʻqitish metodikasida 

keng qoʻllaniladigan metodlar: kommunikativ didaktika metodi, madaniyatlararo muloqotni 

tashkil qilish metodi va mashqni tashkil qilish metodi hisoblanadi.  

Zamonaviy jamiyatda ingliz tillari kasbiy ta’limning muhim tarkibiy qismiga aylanmoqda. 

Turli sohalardagi mutaxassislarda chet ellik hamkorlar bilan hamkorlik qilish koʻrsatkichi yuqori 

boʻlganligi sababli, ularda til oʻrganishga boʻlgan talab yuqoridir. Hozirda chet tillari maktab, 

kollej, litsey, oliy ta’lim muassasalarida oʻrgatilmoqda. Turli darajadagi til bilimiga ega 

boʻlmoqchi boʻlganlar uchun oʻquv materiallarning innovatsion turlari mavjud. Ingliz tilini 

mukammal bilish va ma’lum darajani olish oʻqituvchilarning amaliy uslublari va malakasiga ham 

bog’liq albatta. Axborot texnologiyalari va zamonaviy oʻqitish usullaridan foydalanish qobiliyati 

yangi materiallarni tezkor tushunishga yordam beradi. Turli usullarni birlashtirib oʻqituvchi 

muayyan ta’lim dasturlarini yechishga qodir boʻladi. Shu munosabat bilan oʻqituvchilar va 

talabalar xorijiy tillarni oʻqitishning zamonaviy usullari bilan tanishishlari kerak. Natijada 

maqsadlariga erishish uchun eng samarali usullarni tanlay bilish koʻnikmalari shakillanadi. Bunda 

oʻqitish va oʻrganishning bir necha metodlaridan foydalanish yaxshi samara beradi. Zamon 

ilgarilab borgani sari har bir sohada yangilik koʻpaymoqda. Chet tilini oʻrgatishda oʻrganuvchining 

salohiyat va darajasi yoshidan kelib chiqqan holda bosqichma bosqich oʻrgatish yaxshi natija 

beradi. Bunda talabalar: 

1. Boshlang’ich bosqichda oʻqitiladi.  

2. Oʻrta bosqichda oʻqitiladi.  

3. Yuqori bosqichda oʻqitish asosida guruhlarga boʻlinadi.  

Har bir bosqich uchun oʻqituvchi tomonidan maxsus faol dastur ishlab chiqiladi. 

Ta’limning faol usullari nafaqat oʻquv jarayonida talabalarni faol fikrlashga va amaliy faoliyatga 

undashga yordam beradi, balki ijobiy oʻqitish motivatsiyasini shakllantirishga, ijodiy 

qobiliyatlarni ochib berish va rivojlantirishga yordam beradi, oʻquv materialini yuqori 

samaradorlik bilan oʻzlashtirishga yordam beradi. Darsning har bir bosqichi uchun nafaqat 

oʻqituvchi, balki talabalar uchun ham samarali boʻlgan faol metodlardan foydalanish kerak. 

Ularning ba’zilari bilan tanishib chiqishingizni maslahat beraman, deyarli barcha texnikalar 

harakatchan ekanligini va nafaqat ingliz tili darslarida, balki boshqa oʻquv fanlarida ham 

qoʻllanilishi mumkinligini ta’kidlamoqchiman. 1.Tashkiliy bosqich  “Karusel” (“Merry Go 

Round”). Ushbu texnika xayoliy fikrlash, xotiradan foydalanishga imkon beradi. Birinchi talaba 

oʻqituvchidan kartani oladi va shu soʻz bilan assotsiatsiyalarni nomlaydi. Karta oʻqituvchiga 

qaytguncha zanjir boʻylab uzatiladi. Har bir talaba oʻz fikrlarini tez sur’atlarda ifoda etish 

imkoniyatiga ega. Ushbu bosqichda talabalar oʻtgan materialni “eslab qolishadi”. Gapirish 

qobiliyatini rivojlantirish uchun dars davomida “Intellektual isinish” tamoyilidan foydalanish 

mumkin. Qoida tariqasida, bunday mashqlarning leksik tayanchlari doskada, ayniqsa dastlabki 

bosqichda joylashgan. “Qor toʻpi” ning oʻsishi ikki yoʻnalishda davom etishi mumkin: soʻz boyligi 

koʻpayishi va / yoki grammatikaning murakkabligi oshishi bilan. (Masalan: Men kitob oʻqishni 

yaxshi koʻraman. Elektron kitoblarni oʻqishni yaxshi koʻraman. Sun’iy intellekt orqali ingliz tilini 

kartalari bilan ishlash Bu oʻtgan materialni kartalar koʻrinishidagi taqdimoti. Ushbu uslub 

materialni tuzishga, talabalar e’tiborini tiklashga yordam beradi. 

Yuqorida keltirilgan mavzumizdan kelib chiqqan holda sun’iy intellek tushunchasi haqida 

ma’lumot berib oʻtmoqchimiz. Sun`iy intellekt nima?  

Sun’iy intellekt — zamonaviy innovatsion informatikaning alohida sohasi boʻlib, odatda 

inson ongi bilan bog’liq imkoniyatlar: tilni tushunish, oʻrgatish, muhokama qilish, masalani 

yechish, tarjima va shu kabi imkoniyatlarga ega kompyuter tizimlarini yaratish bilan 

shug’ullanadi. Sun’iy intellekt kompyuterlarga oʻzlarining tajribalarini oʻrganish, berilgan 

parametrlarga moslashish va ilgari faqat odamlar uchun mumkin boʻlgan vazifalarni bajarish 

imkonini beradi. Sun’iy intellektni amalga oshirishning koʻp holatlarida – kompyuter 

shaxmatchilaridan tortib uchuvchisiz transport vositalarigacha – chuqur oʻrganish va tabiiy tillarni 

qayta ishlash imkoniyati juda muhimdir. Ushbu texnologiyalar tufayli kompyuterlarga katta 

miqdordagi ma’lumotlarni qayta ishlash va ulardagi naqshlarni aniqlash orqali muayyan 

vazifalarni bajarishga “oʻrgatish” mumkin.  

Sun’iy intellektning rivojlanish tarixi. “Sun’iy intellekt” atamasi 1956 yilda paydo boʻlgan, 

ammo bugungi kunda sun’iy intellekt texnologiyasi ma’lumotlar hajmini koʻpaytirish, 

algoritmlarni takomillashtirish, hisoblash quvvatini va ma’lumotlarni saqlash vositalarini 

optimallashtirish fonida haqiqiy mashhurlikka erishdi.  

Oʻtgan asrning 50-yillarida boshlangan sun’iy intellekt sohasidagi birinchi tadqiqot 

muammolarni hal qilish va ramziy hisoblash tizimlarini rivojlantirishga qaratilgan edi. 60-yillarda 

bu sohada AQSh Mudofaa vazirligi qiziqish uyg’otdi: AQSh harbiylari insonning aqliy faoliyatini 

simulyatsiya qilish uchun kompyuterlarni oʻqitishni boshladi.  

Masalan, mudofaa vazirligining Ilg’or tadqiqot loyihalari agentligi (DARPA) 1970-

yillarda bir qator virtual koʻcha xaritalarini loyihalarini yakunladi. Va DARPA mutaxassislari Siri, 

Alexa va Cortana paydo boʻlishidan ancha oldin 2003 yilda aqlli shaxsiy yordamchilarni 

yaratishga muvaffaq boʻlishdi. Ushbu ishlar zamonaviy kompyuterlarda, xususan, qarorlarni 

qoʻllab-quvvatlash tizimlarida va inson imkoniyatlarini kengaytirish uchun ishlab chiqilgan aqlli 

qidiruv tizimlarida qoʻllaniladigan avtomatlashtirish va rasmiy mantiqiy tamoyillar uchun asos 

boʻldi.  

1956 yilda kibernetika asoschilari AQShda “Sun’iy intellekt” loyihasini amalga oshirish 

imkoniyatlarini muhokama qilish uchun yig’ilishdi. Konferentsiya qatnashchilari orasida 

Makkarti, Minski, Shannon, Turing va boshqalar bor edi. Dastlab, ushbu tushuncha insonning 

individual funktsiyalarini bajaradigan mashinalarning xususiyatlariga, masalan, bir tildan 

boshqasiga tarjima qilish, obyektni tanib olish va maqbul qaror qabul qilishga bag’ishlangan edi.  

Mamlakatimizda “Sun’iy intellekt” yoʻnalishi qariyb 10 yil kechikish bilan paydo boʻldi 

va XX asrning 60-yillarining birinchi yarmidagi kibernetik va bionik bum oʻrnini egalladi (qarang: 

1-rasm).  

Sun’iy intellektning eng faol ishlab chiqilgan usullari va usullari quyida keltirilgan: 

 • sun’iy neyron tarmoqlari;  

• evolyutsion hisoblash;  

• loyqa mantiq va loyqa toʻplam nazariyasi;  

• ekspert tizimlari;  

• uyali avtomatika; 

• koʻp agent tizimlari. 

• koʻp agent tizimlari.  

1-rasm. Sun’iy intellekt. 

 

 Sun’iy intellektning xususiyatlari:  

1. Tajriba darajasi. Mutaxassis tizimi eng yuqori darajadagi tajribani taklif qilishi kerak. 

Muammoning samaradorligini, aniqligini va xayoliy yechimini ta’minlaydi.  

2. Oʻz vaqtida reaktsiya. Foydalanuvchi ekspert tizimi bilan juda oqilona vaqt davomida 

oʻzaro aloqada boʻladi. Ushbu oʻzaro ta’sir oʻtkazish vaqti mutaxassis bir xil muammo uchun eng 

aniq yechimni olish vaqtidan kam boʻlishi kerak.  

3. Ishonchlilik. Mutaxassis tizimi yaxshi ishonchliligiga ega boʻlishi kerak. Buning uchun 

siz hech qanday xato qilmasligingiz kerak.  

4. Samarali mexanizm. Ekspert tizimida mavjud boʻlgan bilimlar toʻplamini boshqarish 

uchun samarali mexanizm boʻlishi kerak.  

5. Muammolarni hal qilish. Mutaxassis tizim qiyin muammolarni hal qilishi va yechimlarni 

taqdim etish uchun toʻg’ri qaror qabul qilishi kerak. 

6. Komponentlar. Bilimlar bazasi. Bu tizimning tajriba doirasiga mos keladigan 

ma’lumotlarning uyushgan toʻplamidir. Inson mutaxassislari bilan suhbatlar va kuzatuvlar orqali 

bilimlar bazasini tashkil etuvchi faktlar olinishi kerak.  

7. Xulosa mexanizmi. Tavsiya, yoki xulosa berish uchun bilimlar bazasidagi faktlarni 

qoidalar orqali izohlang va baholang. Ushbu bilim If-then ishlab chiqarish qoidalari shaklida 

ifodalanadi: “Agar shart toʻg’ri boʻlsa, unda quyidagi chegirma qilish mumkin.”  

Afzalligi quyidagilardan iborat:  

1. Mavjudligi. Dasturiy ta’minotning seriyali ishlab chiqarilishi tufayli mutaxassis 

tizimlari har qanday joyda va istalgan vaqtda tayyor.  

2. Xavf kamayadi. Kompaniya mutaxassislar tizimini odamlar uchun xavfli boʻlgan 

muhitda ishlashi mumkin. Ular odamlar ishlashi mumkin boʻlmagan har qanday xavfli muhitda 

ishlatilishi mumkin.  

3. Biznes boʻyicha bilim. Ular kompaniyadagi shaxslarning bilimlaridan farqli oʻlaroq, 

tashkiliy bilimlarni rivojlantirish vositasiga aylanishi mumkin.  

oladilar, javobni keltirib chiqargan fikrlarni batafsil bayon qiladilar. Ta’lim vositalari sifatida 

foydalanilganda, ular yangi boshlanuvchilar uchun tezroq oʻrganish vositasidir.  

5. Tezkor javob. Tez va aniq javoblarni olishga yordam beradi. Mutaxassis tizimi oʻz 

vazifalari ulushini inson mutaxassisiga qaraganda ancha tezroq bajarishi mumkin.  

6. Kam xato darajasi. Muvaffaqiyatli ekspert tizimlarining xato darajasi ancha past, ba’zan 

esa xuddi shu vazifani bajarish uchun inson xatolaridan ancha past.  

7. Hissiyotsiz javob. Mutaxassis tizimlar hayajonlanmasdan ishlaydi. Ular zoʻriqish, 

charchash, yoki vahima qoʻzg’amaydilar va ular favqulodda vaziyatlarda barqaror ishlashadi.  

8. Doimiy bilim. Ekspert tizimi ma’lumotlarning muhim darajasini saqlaydi. Ushbu 

ma’lumot abadiy davom etadi.  

9. Tez prototip yaratish. Mutaxassis tizim yordamida odatda murakkab IT- loyihalar bilan 

bog’liq boʻlgan oylar, yoki yillarda emas, balki bir necha kun ichida ba’zi qoidalarni kiritish va 

prototipini ishlab chiqish mumkin.  

10. Bir nechta tajribalar. Ekspert tizimi koʻplab malakali mutaxassislarning bilimlarini oʻz 

ichiga olishi va shu bilan murakkab muammolarni hal qilish qobiliyatiga ega boʻlishi uchun 

tuzilishi mumkin. Bu mutaxassislarning muammolarini hal qilish boʻyicha maslahatchilarga 

maslahat berish xarajatlarini kamaytiradi. Ular olish qiyin boʻlgan bilim manbalarini olish uchun 

vosita. 

Sun’iy intellektning kamchiliklari:  

1. Bilimlarni egallash. Har qanday dasturiy ta’minot uchun ma’lum bir sohadagi 

mutaxassislarning vaqtini olish har doim ham qiyin, ammo ekspert tizimlari uchun bu juda qiyin, 

chunki mutaxassislar juda qadrlanadi va tashkilotlar tomonidan doimiy ravishda talab qilinadi. 

Natijada, soʻnggi yillarda olib borilgan koʻplab tadqiqotlar mutaxassislar tomonidan belgilangan 

qoidalarni loyihalash, disk raskadrovka va saqlash jarayonini avtomatlashtirishga yordam 

beradigan bilimlarni egallash vositalariga qaratilgan.  

2. Tizim integratsiyasi. Dastlabki ekspert tizimlari uchun tizimlarning ma’lumotlar 

bazalari bilan integratsiyasi qiyin kechdi, chunki vositalar asosan korporativ muhitda ma’lum 

boʻlmagan tillarda va platformalarda boʻlgan. Natijada, ekspert tizimlari vositalarini eski muhit 

bilan birlashtirish uchun juda koʻp harakatlar amalga oshirildi va standart platformalarga 

oʻtkazildi. Ushbu muammolar asosan paradigma oʻzgarishi bilan hal qilindi, chunki kompyuterlar 

asta-sekin hisoblash muhitida jiddiy biznes tizimlarini rivojlantirishning qonuniy platformasi 

sifatida qabul qilindi.  

Ingliz tili darslarida innovatsion usullar va vositalarni, jumladan yangi pedagogik 

metodlarni sun’iy intellek yordamida qoʻllash natijasida talabalarning mantiqiy fikrlash 

qobiliyatlari rivojlanadi, nutqi ravonlashadi, tez va toʻg’ri javob berish malakasi shakllanadi. 

Bunday usullar va oʻyinlar orqali amalga oshirilsa talabada bilimga ishtiyoq uyg’otadi. Talaba 

darslarga puxta hozirlik koʻrishga intiladi. Bu esa talabalarni ta’lim jarayonining subyektlariga 

aylantiradi. Chet tilini oʻqitish jarayonida turli xil jadvallardan foydalanishning ham samarasi 

yuqoridir. Ta’lim jarayonida jadvallardan foydalanib, talabalar ma’lum bir grammatik qoidani, 

masalan, zamonlardan foydalanib gaplar tuzish, yangi soʻzlarni joylashtirib chiqishi mumkin. 

Ingliz tilini oʻrganishga ehtiyoj yuqori boʻlgan bir davrda, ta’lim jarayonida zamonaviy axborot 

texnologiyalaridan, innovatsion ta’lim texnologiyalaridan unumli foydalanish bu jarayonni 

samarali boʻlishiga olib keladi.  

Hozirgi globallashayotgan dunyoda ta’lim jarayonida olingan bilimlardan faol va oʻrinli 

foydalanish muhim ahamiyat kasb etmoqda. Shuning uchun ta’limda va ingliz tilini oʻrgatish 

talabaga ma’lumotni saqlashga va undan ba’zi grammatikaga javob berishni soʻrash va koʻp 

tanlovli test savollarini oʻqish orqali natijalarni talab qilishga emas, balki tildan foydalanishga 

qaratilishi lozim, shunda ular kundalik hayotda nimani anglatishi mumkinligini oʻrganadilar. 

Bizning fikrimizcha, til ta’limi maqsadli tildan foydalanish uchun kompetentsiyaga asoslangan 

yondashuv va paradigmaga e’tibor qaratishi kerak. Bugungi kunda til oʻqitishda mavjud boʻlgan 

xilma-xillik turli vaqtlarda qoʻllanilgan ba’zi usullar va yondashuvlarni koʻrib chiqishni talab 

170 qiladi. Har bir uslub til oʻqitishning ma’lum bir rivojlanish davriga toʻg’ri kelsa-da, har bir usul 

oʻz navbatida oʻz vorisi foydasiga butunlay voz kechgan deb oʻylamaslik kerak. Darhaqiqat, 

barcha usullar saqlanib qolgan va hali ham ba’zi oʻqituvchilar tomonidan dunyoning biron bir 

joyida qoʻllaniladi. Bundan tashqari, metodlar oʻqituvchilar va darslik mualliflari tomonidan 

oʻzgartirilgan. Ehtimol, bugungi kunda koʻpchilik ingliz tili oʻqituvchilaridan qaysi usuldan 

foydalanishlari haqida soʻrashsa, ular bitta usulga amal qilmasliklarini, aksincha, ular tanlash 

usullaridan foydalanishlarini aytishadi. Uning eng katta afzalligi shundaki, oʻqituvchi bitta usulda 

qat’iyatli boʻlish ehtimoli kamroq va yangi texnika, innovatsion texnologiyalarga va zamonaviy 

yondashuvlarga koʻproq e’tibor beradi. “Bugungi kunda til oʻrgatishning yagona maqbul yoʻli 

yoʻq”. Diane Larsen Frimanning yozish, yoki til oʻrgatish metodologiyasidan olingan bu iqtibos 

birlikdan xilma-xillikka boʻlgan asosiy tendentsiyani umumlashtiradi. Har bir yondashuv taklif 

qiladigan narsaga ega. Bizning vazifamiz ushbu samarali elementlarni aniqlash va ulardan 

foydalanishdir. Koʻpgina g’oyalarimiz va qarashlarimiz munozarali va ular hali muhokama 

qilinishi va ishlab chiqilishi kerak. Ammo ingliz tilini oʻqitish forumi jurnali muharriri Enn Nyuton 

aytganidek, “ilmiy yutuqlar aql bovar qilmaydigan narsani oʻylashga tayyorlikdan kelib chiqdi”. 

Mashhur nazariya tarafdorlari uchun jarayon qanchalik og’riqli boʻlib koʻrinmasin, fan shunday 

rivojlanadi. Til oʻqituvchilari til oʻqitish samaradorligini oshirish uchun pedagogik amaliyotdagi 

oʻzgarishlarga, innovatsion sun’iy intellektlarga vositachilik qilish mas’uliyatiga ega.  

Oʻqituvchilar bitta usuldan emas, balki tanlov usullaridan foydalanadilar. Bugungi kunda 

ta’lim berishning yagona maqbul usuli yoʻq. Shikoyat qilish, maslahat berish, yoki ma’lumot 

soʻrash kabi vazifani bajarish uchun maqsadli tildan foydalanishga urg’u beriladi. Ushbu funktsiya 

amalga oshiriladigan ijtimoiy kontekstga ham e’tibor beriladi. Ingliz tilini oʻqitishda 

kommunikativ metod asoschilaridan biri Kristofer Brumfit "Asosiy savol - bu oʻqituvchi 

talabalarga chet tilida muloqot qilishni sinfdan tashqarida oʻrgata oladimi"- deb ta’kidladi. 

Hikoyalardan foydalanish sabablari toʻrisida bahs yuritsak, bolalar uchun ona tilini oʻrganishda 

hikoyalar juda muhim, har qanday chet tilini oʻrganishda ham muhim ahamiyatga ega. Shuning 

uchun ingliz tilini oʻrgatishda imkon qadar tezroq hikoyalardan foydalanishni boshlash yaxshidir. 

Ular ingliz tilini oʻquv rejasidagi boshqa fanlar bilan bog’lashlari mumkin. Talabalar auditorida 

hikoyalarni tinglaganlarida, ular ijtimoiy tajriba bilan oʻrtoqlashadilar, bu kulgi, qayg’u, hayajon 

va kutishning umumiy javobini keltirib chiqaradi, bu nafaqat yoqimli, balki bolaning oʻziga 

boʻlgan ishonchini mustahkamlashga va ijtimoiy va hissiy rivojlanishini rag’batlantirishga yordam 

beradi. Bu hayoliy tajriba talabalarga oʻzlarining ijodiy salohiyatini rivojlantirishga yordam 

beradi. Hikoyalar, shuningdek, til oʻrganishga hissa qoʻshadigan turli xil intellekt turlarini, shu 

jumladan hissiy intellektni rivojlantiradi. Shuningdek, ular madaniy ma’lumotlarni taqdim etish 

va madaniyatlararo taqqoslashni rag’batlantirish uchun ideal imkoniyatlarni taqdim etadi. 

Oʻqituvchilar uchun hikoyalar optimal kiritish orqali egallashga asoslangan metodologiyadan 

foydalanishga imkon beradi. Haqiqiy hikoyalar kitoblaridan foydalanish juda yaxshi, chunki ular 

rang-baranglikni qoʻshadi va minisillabuslarni tashkil etuvchi toʻliq ish birliklarini yaratish uchun 

tramplin boʻlib xizmat qiladi va talabalarni shaxsiy, ijodiy va faol oʻquv dasturiga har tomonlama 

yondashishga jalb qiladi. Ular shu tariqa kurs kitobiga yangi muqobil taqdim etadilar.  

Xulosa. Sun’iy intelektning insonlar hayotidagi ahamiyati va foydali jihatlarini hamda 

ekspert tizimlarining afzalliklari, xulosalari haqida yetarli ma’lumotlarni keltirdik, ushbu 

innovatsion texnologiyalardan talabalar ingliz tilini oʻrganishda foydalangan holda, ayniqsa sun’iy 

intellektni samarali qoʻllash natijasida ingliz tilini oson, tez va yuqori sifatlarda oʻrganishlariga 

yaqindan koʻmaklashadi.  

